
Vigo, 20 de febreiro de 2012

Estimado/a Sr/a director/a:

Teño o pracer de dirixirme a vostede en nome dos representantes das entidades que conforman o Padroado da Fundación MARCO para comunicarlle que dende este mes de febreiro está en marcha o novo programa educativo do MARCO para os vindeiros meses, con atención especial ás visitas e obradoiros para escolares.

Como sabe, o MARCO ofrece a posibilidade de realizar visitas e obradoiros específicos en torno ás exposicións programadas no museo, a todo o alumnado de centros públicos e privados de Educación Infantil, Primaria, Secundaria, Bacharelato e FP, abarcando así un espectro de idade entre os 3 e os 18 anos. O programa consiste nun percorrido guiado polas salas de exposición, na compaña do noso persoal educador. Neste curso escolar, o programa comezou en outubro de 2011 e desenvolverase ata xuño de 2012.

A partir deste mes de febreiro, as actividades para escolares toman como base a exposición ‘PRESENZA ACTIVA. Acción, obxecto e público’, recentemente inaugurada nas salas da planta baixa. Unha mostra colectiva de 10 artistas, coproducida por MARCO de Vigo e LABoral de Gijón, que aborda diferentes posibilidades de relación entre a performance e a instalación como disciplinas artísticas, e que ofrece moitas posibilidades didácticas. Baixo o título ‘ACTÍVATE!’, as visitas para escolares permitirannos achegarnos a unha selección das obras presentes nesta exposición. Todas as actividades están especialmente adaptadas ás idades dos participantes, con propostas diferenciadas para os grupos de infantil, primaria e secundaria. 

O horario de visitas é de 11.00 a 13.30 (1º turno de 11.00 a 12.15 e 2º turno de 12.15 a 13.30), todos os mércores, xoves e venres, mediante cita previa. Os centros interesados en participar deberán concertar o día e hora da visita no tel. 986 113900 (A/A Pilar Souto pilar.souto@marcovigo.com), en horario de 09.30 a 15.00 e de 16.00 a 19.00. Na nosa web www.marcovigo.com poderán tamén atopar información sobre as obras e artistas, noticias, vídeos e imaxes da exposición.

Nesta etapa 2011-2012, o persoal do departamento educativo do MARCO continúa a traballar para poder ofrecer ao público escolar a mellor calidade en canto aos contidos e organización das actividades. Isto inclúe a entrega ao persoal docente, o mesmo día da visita, dun CD con guía resumida da visita, e documentación específica sobre a mostra (nota de prensa e galería de imaxes). O prezo da visita e é de 2€ por grupo/centro escolar.

Esperando que esta información resulte do seu interese, envíolle un saúdo moi cordial, non sen antes reiterarlle que todo o equipo do MARCO está á súa disposición para calquera dúbida ou suxestión que considere oportuna. 

Iñaki Martínez Antelo

Director

MARCO, Museo de Arte Contemporánea de Vigo
[image: image2.png]